
Helstu atriði

Upplýsingarnar hér að ofan hafa ekki verið kannaðar eða endurskoðaðar af endurskoðendum bankans. 
*Byggt á Gallup könnun um aðal viðskiptabanka.

• Íslandsbanki er leiðandi fjármálafyrirtæki á Íslandi með 
heildareignir sem nema 1.036 milljörðum króna (8,3 milljarðar 
evra) og með 25-50% markaðshlutdeild á innanlandsmarkaði.

• Íslandsbanki er með 14 útibú um land allt og skilvirkasta 
útibúanetið með 30% markaðshlutdeild* á landsvísu en aðeins 
17% af heildarútibúum.

• Saga Íslandsbanka spannar 140 ár af þjónustu við lykilatvinnuvegi 
þjóðarinnar en á þessum tíma hefur bankinn byggt upp 
sérþekkingu á sviði ferðaþjónustu, sjávarútvegs, orku og þjónustu 
við olíu- og gasiðnað. 

• Framtíðarsýn Íslandsbanka er að vera #1 í þjónustu. Þrjú 
viðskiptasvið vinna þétt saman til að tryggja góð sambönd við 
okkar viðskiptavini.  

• Fimmta árið í röð á Íslandsbanki ánægðustu viðskiptavinina 
samkvæmt niðurstöðu íslensku ánægjuvogarinnar og þá var 
bankinn einnig útnefndur besti bankinn á Íslandi af tímaritinu The 
Banker.

• Íslandsbanki er eini íslenski bankinn með lánshæfismat frá 
tveimur alþjóðlegum lánshæfismatsfyrirtækjum.

Skýrsla stjórnar

Kópavogi, 14. febrúar 2018

Stjórn:
Friðrik Sophusson, stjórnarformaður
Helga Valfells, varaformaður
Anna Þórðardóttir
Auður Finnbogadóttir
Árni Stefánsson
Hallgrímur Snorrason
Heiðrún Jónsdóttir

Bankastjóri:
Birna Einarsdóttir

Stjórn og bankastjóri hafa í dag fjallað um ársreikning samstæðu Íslandsbanka fyrir árið 2017 og staðfest hann með undirritun sinni.

Það er álit okkar að ársreikningur samstæðunnar gefi glögga mynd af rekstrarafkomu og breytingum á handbæru fé árið 2017 og
fjárhagsstöðu samstæðunnar þann 31 desember 2017. Það er einnig álit okkar að ársreikningurinn gefi glögga mynd af þróun og
árangri í rekstri samstæðunnar og fjárhagsstöðu í lok tímabilins, ásamt því að lýsa helstu áhættu- og óvissuþáttum sem samstæðan
stendur frammi fyrir.

Endurskoðaður ársreikningur samstæðu Íslandsbanka hf. fyrir árið 2017 er gerður á grundvelli áframhaldandi rekstrarhæfis í samræmi
við alþjóðlega reikningsskilastaðla (IFRS) eins og þeir hafa verið samþykktir af Evrópusambandinu; lög um ársreikninga nr. 3/2006; lög
um fjármálafyrirtæki nr. 161/2002; og reglur um reikningsskil lánastofnana, þar sem við á, að svo miklu leyti sem þær ganga ekki í
berhögg við kröfur alþjóðlegra reikningsskilastaðla eins og þeir hafa verið samþykktir af Evrópusambandinu.

Yfirlýsing stjórnar og bankastjóra

